
LEZO

ERAIKINAK:

  1    Gurutze Santuaren basilika: Beheko eliza. Gaur egungo 
basilika XVI. mendekoa bada ere, Erdi Aroan leku horretan 
zegoen baselizaren gainean eraikia dago estilo errenazentistan.

  2    San Juan Bataiatzailearen eliza: Goiko eliza. Idatzizko lehen 
aipamena 1399 urtekoa da, baina gaur egungo eliza XVI. 
mendekoa da, eta estilo gotikoan eraikia dago.

  3    Lezoko hilerria: Gaur egungoa 1909 urtean eraikitakoa da. 
Aurretik beste bi lekutan egon zen herriko hilerria, lehenengoa 
Goiko elizaren barruan eta inguruetan eta ondoren, 1823tik 
aurrera itsasbazterreko hilerrian lurperatzen zituzten hildakoak, 
Lezoko kaiaren ondoan.

  4    Tren geltokia: Errenteriarekin mugan dago. Lehenengo aldiz 
1853an iritsi zen trena Lezora, baina gaur egungo eraikina 70-
80ko hamarkadan eraiki zen estilo neoeuskaldunean.

  5    Udaletxea: Gaur egungo eraikina, hareharrizkoa, 1742an 
amaitu zuten, aurretik beste eraikin batzuk izan baziren ere. 
Fatxadaren erdi-erdian Lezoko armarria dauka.

  6    Andreone: XVII. mendean eraikitako  jauregia. Atearen gainean 
XVIII. mendeko armarri barrokoa dauka. Gaur egun Lezoko 
liburutegia dago bertan.

  7    Markesane: Herriguneko  muinoa. Bertan daude Lezoaundia 
etxearen arrastoak. Lezoaundia Guillermo de Lazon-en 
leinuaren bizilekua izan zen. 1638an tropa frantsesek etxeari 
su eman, eta suntsitu egin zuten. XIX. mendean Cartagoko 
markesak erosi zituen lursail horiek.

  8    Tomas Garbizu musika eskola: 1991ean eraiki zen Lezoko 
Musika Eskola, Tomas Garbizu izena jarri zitzaion herriko 
txistulari, organo-jole eta musika konpositore haundi honen 
omenez.

  9    Lezoko ikastola: Pasaia-Lezo Lizeoaren Lezoko eraikina da. 
2012 urtean eraiki zuten Goiko Errota egon zen inguruan, 
hortik guraso taldearen izena: Errota.

  10    Lezoko Herri Eskola: 1995 urtean egungo lekuan eraikia, 
lehenagotik Markesanen zegoen, Pildain izeneko eraikinean.

  11    Pasaia-Lezo Lizeoa: 1979an inauguratu zen Pasai Donibaneko 
barrutian, Pasaiako 4 ikastolak eta Lezokoa elkartu ondoren.

  12    Lezoko institutua: Eraikina 1981ean inauguratu zen Joanes 
Etxeberri izenarekin. 1996an DBH ezarri zen bertan, izena 
aldatuz, hemendik aurrera Lezoko Institutua izango da.

  13    Larremungo bunkerra: Franco diktadoreak Gerra Zibilaren 
ondoren  eraikitakoa da,  Pirineoetako defentsa lerro baten 
parte.

  14    Gaintxurizketako topo geltokia: 1912an jarri zen martxan.

  15    Lezoko portua: Itsasertza lintzurez inguratua egon zen, 
eta hainbat eremutan banatua zegoen: Kaia Zubitxo erreka 
itsasoratzen zen lekuan, Puntale Andreone jauregiaren 
azpikaldean eta Bordalaborda gaur egun Pasai Donibanerenak 
diren lurretan. XIX. mendean eremu hori lehortzen hasi ziren 
nekazaritzarako lur eremu berriak sortzeko, 1900 inguruan 
enpresa berriak eraikitzen hasi ziren arte, Andrés Parayuelo 
ontzitegiak, Sociedad Almacenes de Lezo y Pasajes biltegiak 
edo Aserraderos de Lezo besteak beste. Gaur egun autoen 
joan etorriak dira nagusi, baita txatarra edo bestelako 
materialen mugimendua ere, eta Espainiako Estatuak 
kudeatzen du.

  16    Altamirako anfiteatroa: Altamira auzoko anfiteatroa. 

  17    Algeposa: Egungo Algeposaren eraikinean lehenagotik 
Orbegozo enpresaren fundizioa egon zen. Orbegozo Lopene 
eta Barunga baserriak eraitsi ondoren hauen lurretan eraiki 
zuten, eta hain zuzen ere, azken honen inguruan aurkitu 
zuten 1964ean Eneolito-Brontze aroko harri leunduzko aizkora 
bat.

  18    Jaizkibelgo dorreak: Azken gerra karlistan (XIX. mendea) 
liberalek eraiki zituzten Donostia, Pasaiako portua eta Irungo 
mugaren defentsa egiteko. Lezoko lurretan erabat dagoen 
dorrea bigarrena da. Lehenengoa eta hirugarrena Lezoren eta 
Pasaiaren arteko mugan daude.

  19    Iparragirreko barrakoiak: Frankistek bertan eduki zituzten 
helburu militarretarako errepideak eraikitzen lanean aritutako 
gerrako esklaboak. Errotetan ere badaude beste barrakoi 
batzuen aztarnak.

  20    Lezoko kale nagusia: Iragan arrantzalea dauka Lezok, horren 
adibide Maripoxa-Enea etxearen ate gaineko erliebea, eta 
kalea bera ere horren arabera dago antolatuta, alboetan etxeak 
ondoz ondo jarritako kale luzea da, etxeak alboetako ezproiak 
eta armarri ikusgarriak dituzte. Zuzenean portu zaharrera 
jaisten zen bertatik.

  21    Altzate berri: Altzate baserriaren lurretan 2024ean eraikitako 
auzo berria, zati bat Lezo delarik eta beste bat Errenteria. 
Lehenagotik CAMPSA (Compañia Arrendataria del Monopolio 
de Petroleros S.A) egon zen bertan, fuel-olio eta petrolio-
erregaiak biltegiratzeko bere depositu haundiekin. Auzo berria 
eraikitzeko Lobato etxea eraitsi zen, XX. mende hasieran 
eraikitako zepillo fabrika zen, eta 1999an gazte talde batek 
okupatu zuen.

  22    Jaizkibelgo tunelak:  Jaizkibelen, mendia alderik alde 
zeharkatzen duten zenbait tunel daude. Lezoko lurretan 
bi tunel aho daude, bat Bonatxo baserriaren inguruetan 
eta bestea Tiñeluko zokoan.  Tunel hauetatik pasatzen zen 
hoditeriak Jaizkibelgo ipar isurialdeko erreketako ura hego 
isurialdera desbideratzen zuen giza kontsumorako.

  49    Munttar: Jaizkibelgo gainaldeko zelaia. Atzekaldean Tximistarri 
izeneko harkaitz bat du, Pasaia eta Lezoren arteko muga 
adierazten dute bertako seinaleek.

  50    Kostaburu: Kostaburuko errekatik,  baserrirainoko eremua. 
Bertatik pasatzen da Kostaburu erreka. Gaur egun hor dago 
Pasai Donibanerekin muga baina garai batean muga urrutiago 
zegoen, eta bertan zeuden Bordandia etxea eta 1597an 
eraikitako Bordalaborda Errege Ontzigintza.

  51    Sotxo: Jaizkibelgo lekua. Lehenengo dorrearen azpikaldean. 
Jatorrizko ameztiaren ametz zuhaitz gutxi batzuk daude, 
haritzek inguratuta, baita ondoren landatutako gaztainondoak 
ere. Bertan daude 1939an Jaizkibelgo errepidea esklabotza-
erregimenean eraikitzeko lan egitera ekarritako ehunka 
lagunek lotarako erabili zituzten hamarnaka zulo ere. Urtebete 
beranduago eraiki zituzten Iparragirreko barrakoiak.

  52    Tiñelu: Munttarrren azpiko eremua. Tiñelu elkarteak jarritako 
hilarri modernoa ikus daiteke bide bazterrean. Pinu landaketek 
jatorrizko ameztia ordezkatu dute, baina behetik etortzen 
ari da berezko basoa, eta eroritako egur ustelak zomorroak 
elikatzen ditu.  

  53    Hazitokia: Herri eskola eta Markesane parkeen arteko baso 
txikia. 1988 urte inguruan Txerrimuñoko zenbait gazte zuhaitz 
eta zuhaixkak landatzen hasi ziren, ondoren herrian bertan eta 
mendi inguruetan berlandatzeko.

  54    Baratze parkea: San Pedro auzoaren atzealdean, Olatzar 
errekaren ertzeko baratze komunitarioa. 64 baratze daude.

URMAELAK: 

  55    Biodibertsitatea erakartzeko eta sustatzeko ekosistema 
bitxiak. Urmaelen bi heren gizakiaren eraginez desagertu 
direnez, han-hemenka putzuak sortzen eta egokitzen ari 
dira Aranzadirekin batera Udala, Herri Eskola eta Lizeoa, baita 
auzolanean herritarrak ere. Hala, mehatxatutako espezieak 
lagundu, biodibertsitatearen kontserbazioa bultzatu eta 
ekosistema horiei erabilera didaktikoa ematen ari gara. 
Irudian ikus ditzakezue honako urmaelak: Baratze parkekoa, 
Sotxokoa, Jaizkibelgo pistakoa, Institutukoa eta Lizeoko eraikin 
nagusikoa.

KIROL ESPARRUAK:

  56    Bekoerrota kiroldegia: Garai batean Zubitxo errekaren 
ondoan zegoen Lezoandia etxeko Beko errota izeneko errota, 
hortik datorkio izena, ondoren Conservas de la Cofradía de 
pescadores lantegia egon zen eta 1995 inguruan kiroldegia 
eraiki zen. 

  57    Altzate igerilekua: Garai batean bertan Altzate baserria 
zegoen, 1897an baserria zegoen lursailean Real Compañía 
Asturiana de Minas empresa eraiki zuten, eta 2000 urtean 
berriz herriko igerilekua. 

  58    Plazeta futbol zelaia: 2000 urtean inauguratu zen Plazeta 
baserriaren lurretan. Aurretik Altamiran zegoen futbol zelaia, 
eta lehenagotik, gaur egun Euskal Herria plaza dagoen lekuan 
egon zen Bazengaraia izeneko futbol zelaia.

  59    Lezoko frontoia: Jatorrizko frontoia 1818koa da baina 1927an 
eraberritu zuten, gaur egungo itxura emanez. Gipuzkoako 
zaharrenetarikoa da. Probalekua beranduago egin bazen ere, 
Goiko eliza, udaletxea, probalekua eta frontoia Euskal Herriko 
kulturaren gune garrantzitsu izan ziren.

  60    Euskal Herria Plaza: Gaur egun haur parkea dago bertan, bere 
itsasontzi eta guzti, baina lehenagotik “Bazengaraia” izeneko 
futbol zelaia egon zen bertan, eta hori baino lehenago XX. 
mende hasieran txapa fabrika (Manuel de Acha y Cía) zegoen 
kokatuta bertan, non herriko emakume askoren lantokia izan 
zen. Garai batean Lezoandia etxeko lurrak ziren.

BAILARAK ETA AUZOAK:

  61    Herriondo: Altamira auzotik Gaintxurizketa Itturrinerainoko 
eremua.

  62    Gaintxurizketa Sagasti: Sagasti baserria zegoen inguruko 
eremua, Donibanealdea bailara eta Gaintxurizketa Goikoa 
bailararen artean.

  63    Gaintxurizketa Itturrin: Itturrin baserria zegoen eremua. 
Herriondo eta Gaintxurizketa Errekalderen artean.

  64    Gaintxurizketa Goikoa: Gaintxurizketako goiko aldea.

  65    Gaintxurizketa Errekalde: Errekalde ingurua. Gaintxurizketa 
Itturrinen ondoan.

  66    Donibanealdea : Kostaburutik Gaintxurizketa Sagastiraino 
dagoen eremua. 

  67    Altamira: 1979an sortutako auzoa herriaren hazkundeari 
erantzun asmoz. Bertan kokatzen da Altamirako anfiteatroa. 
Altamira baserriaren lurretan eraikia dago, berau eraitsi 
ondoren.

BASERRIAK:

Tipologia desberdinetako baserriak aurki ditzakegu Lezon, 
ohikoenak: 

1-  Oinplano laukizuzena, etxabea, lehenengo solairua eta 
teilatupea. Lehenengo solairuan harrizko itxitura eta goikaldean 
adreiluz betetako egurrezko egitura: Minkura, Apaiziartza, 
Juanmartindegi…

2-  Oinplano laukizuzena eta izkinetako ezproi irtenak, etxabea, 
lehenengo solairua eta teilatupea. Eraikin osoa harrizkoa izan ohi 
da: Bordatxo...

3-   Oinplano laukizuzena, solairuetan sakoneko garapena eta 
fatxada nagusia babesteko haize babesak, eraikin osoa harrizkoa 
izan ohi da: Alarguntza, Larraka, Itsua erdikoa…

 LEZOKO PERTSONAIAK:

  23    Zabarre: Lezoko itsas lapurra. Bere izena Joxe Zabala da 
eta Kale Nagusiko Zabarre etxean bizi da. Lezoko jaietan, 
Mendekosteetan etortzen da bisitan.

  24    Zortziburukoa: Zabarre pirataren ikurra.

  25    Oroitzene: Jaizkibelgo sorgina

  26    Trapujale: Jaizkibelgo izaki berezia, erdi gizaki, erdi betizu, 
erdi behor. Inauteriak ospatzera jaisten da Martixkone baserritik 
behera ostegunzuri guztietan.

  27    Elias Salaberria Intxaurradieta: 1883an jaio zen pintore 
errealista. Euskal herriko gaiekin zenbait margolan egin zituen.

  28    Lope Martinez de Isasti: 1565ean jaio zen apaiz eta 
historialaria. Bi liburu idatzi zituen, bata inkisizioak eskaturikoa 
eta bestea Gipuzkoako historiari buruzkoa. Azken honetan 
euskarazko atsotitzen bilduma mardul bat argitaratu zuen.

  29    Tomas Garbizu Salaberria: 1901ean jaio zen eta organojole, 
musika konpositore eta txistulari garrantzitsua izan zen. Bere 
izena darama Lezoko musika eskolak.

  30    Guillermo de Lazon: Lezoko lehenengo jauntxoa. 1203koak 
dira hari buruzko lehenengo aipamen idatziak. Herriari izena 
hortik datorkio hipotesi baten arabera. Beste batzuek diote 
lazoiak-gaskoiek lehortutako lur-eremuak direla izenaren 
jatorria. 

  31    Lexo bertsolaria: Juan Joxe Sarasola Azkue izena zuen, eta 
1897an jaio zen Irurtzun baserrian. Bertso paper asko argitaratu 
zituen euskaraz. 

  32    Maria Labaien: XVI. mendean bizitu zen. Ternuara balea 
arrantzara zihoazen itsasontziei berak egindako sagardoz 
betetako kupelak saltzen zizkien.

  33    Marinazkane: Jaizkibelen bizi den sorgina. Batzuek diote 
Jaizkibelen bertan jaio zela, eta beste batzuek, berriz, herritik 
pasa zen titiritero talde baten gurditik modu misteriotsuan 
desagertu zen ume jaioberria zela. Zirikuak dira bere 
laguntzaileak

  34    Zirikuak: Tiñel, Aller, Ixku, Sats, Let, Sumi eta Munttar dira. 
Marinazkaneren laguntzaileak.

  35    Lezoko batelerak: XVI-XX. mendeen artean, Lezotik badiako 
beste herrietara merkantziak eta perrtsonak garraiatzen 
zituzten emakumeak ziren.

  36    Korri, Xalto eta Brinko: Lezoko pailazo bihurriak.

  37    Koldobike Gezala Sagarzazu: 1917an jaio zen Kale Nagusian. 
Erraketista profesionala izan zen 15 urtez. Emakumeen 
eskubideen aldarrikatzailea izan zen. Bere izena darama 
Bekoerrota kiroldegiko frontoiak.

  38    Emakume Abertzaleen Batza: Bigarren errepublika garaian, 
1932 urtean Lezoko hainbat emakume elkartu eta EAB taldea 
eratu zuten. Ikuspegi nazionalista batetik, euskara eta euskal 
kulturaren erabilera eta ezagutzan sakondu eta sustatu zuten 
herrian. Beraien egoitza Donibane kaleko 6 zenbakian zegoen.

  39    Emakume errepublikarrak: Egoitza Donibane kalean zuten. 
Emakumeen eskubideen alde borrokatu zuten, bizitzako arlo 
guztietan pentsamendu aurrerakoi eta partehartzailea eduki 
zuten.

  40   Lezoko erraldoiak: Oroitzene eta Zabarre dira herriko 
erraldoiak. Santakrutzetan eta Mendekosteetan kalejiran 
ibiltzen dira herriko eta inguruetako familiek lagundurik.

  41    Patri Urkizu Sarasua:  1946-2024. Idazlea, ikerlaria eta 
irakaslea izan zen. Euskal kultura eta euskarari emana bizitu 
zen eta horren adierazle da bere argitalpen mordoa: narrazioa, 
nobela, saiakera, biografiak, antzerki eta bertsolaritzari 
buruzko ikerketak,…Bere azken liburuak “Eskribu galduen bila. 
Autobiografia eta kultur kritikak" bere bizitzako pasarteak eta 
Lezoko historia biltzen ditu. Frankismoaren ondorengo lehen 
alkate demokratikoa izan zen gure herrian.

  42    Miren Gezala Sagarzazu:  1912an jaio zen familia abertzale 
batean. Emakume Abertzale Batzako kide eta Euskal 
Pizkundearen partaide izan zen. II Errepublika garaian 
lehenengo euskarazko eskola ireki zuen Lezoko plazan eta 
egunez umeei eta gauez helduei eskolak emanez aritu zen 
gerra zibila hasi zen arte. Orduan Lezotik ihesi joan behar izan 
zuen familia guztiak nahiz eta Mirenek euskarazko eskolak 
ematen jarraitu zuen Euskal Herriko beste zenbait herritan. 
Gerra bukatu ondoren “Probintzia Baskongadoetatik” 150 km-
ra bizitzeko debekua jarri zioten eta azkenik 1950garren urtean 
itzuli zen berriz ere. Euskarazko eskolak ematen jarraitu zuen 
herriz herri.

ITURRIAK:

Lezon hondar-harria eta kararria ugari dago, harri hauek 
iragazkorrak dira urarentzat eta ura garbia, arina eta mehea 
ateratzen da herriko iturrietatik.

  43    San Juan iturri: Donibane kaleko iturria.

  44    Kale nagusiko iturria: Kale nagusitik Atzekoaterako bideko 
iturria.

  45    Zubitxoko iturria: Zubitxo kalean, Pikukale pareko iturria.

  46    Zaskungo iturria: Lezotik Guadaluperako Jaizkibelgo pistan 
dago.

  47    Platitturri: Algeposatik Kaxerna baserrira doan bidean dago.

NATUR GUNEAK:

  48    Xoxolurra: Ijurkotik Jaizkibel aldera doan bide bazterreko 
zabaldia. Iparragirreko erreka pasatzen da bertatik, eta bertako 
haritzek itzal ederra ematen dute udaran. Karobi bat ere 
badago.

  68    Txerrimuño: Dolarerik ez zuelako bertan sagardorik egiten 
ez bazen ere, inguruko sagardotegiek sagardoa saltzen zuten 
Txerrimuñon. 1983an Lezoko gazte talde batek okupatu zuen.

  69    Mikura: Frantzesen 1638ko inbasioaren aurrekoa da. Herriko 
baserririk zaharrenetako bat da. Arkitektura militarraren aztarna 
dira etxera sartzeko alboko hormako eskailerak. Kapera bat 
dauka etxe barruan (1 tipologia).

  70    Bordatxo: XVII. menderako bazen idatzizko aipamenik. Lezoko 
sagardogintzan garrantzi haundia izan duen baserria da, 
sagardotegia zen garai baten, etxerako eta kanporako ekoizten 
zuten sagardoa (2 tipologia). Karobia du eta ferratokia ere 
bazuen.

  71    Apaiziartza:  1652koa da lehen aipamen idatzia. Teilatuaren 
ertzean harrizko gurutze bat ageri da, eta gezi leiho bat ere 
badu (1 tipologia). 

  72    Juanmartindegi: 1652koa da lehen aipamen idatzia. 
Fatxadaren asimetriak jatorrizko eraikina ziur aski birmoldatu 
egin zutela adierazten digu (1 tipologia).

  73    Darietazar: 1568koak dira lehen aipamen idatziak, eta 
garai horretako zenbait osagai ditu: sarrerako erdi puntuko 
arkua, leiho konopialak eta zurezko gezi-leihoak. Gotiko-
errenazentista garaiko jauregi tipokoa da. Darieta kaskoan 
kokaturik dago, eta gerra garaian leku estratejikoa izaki, gaur 
egun desagerturik dagoen gotorleku bat eraiki zen baserriaren 
inguruetan.

  74    Martixkone: Erdi Aroko baserria. Dolarea zuen. Trapujale 
Martixkone baserritik behera jeisten da Ostegunzuri egunean.

  75    Kabite haundi: XVII. mendekoak dira lehen idatzizko 
aipamenak. Dolarea bazuen.

  76    Amezti: XIX. mendean eraikitako baserri txikia. Ziurrenik borda 
bezala sortutako eraikina, ondoren bizitoki bihurtua. Gaur egun 
baserri berria eraikitzen ari dira zaharra zegoen lekuan.

  77    Itzu behekoa: Zenbait aldaketa pairatu baditu ere, jatorrizko 
baserriak zurezko ataburudun sarrera atartea zeukan.

  78    Itzu erdikoa: (2 tipologia).

  79    Arriaundi: Dolarea bazuen. Harri haundi bat du atarian.

  80    Larraka: Birmoldaketak izan baditu ere agerian daude oraindik 
alboetako haize babesak (3 tipologia).

  81    Alarguntza behekoa.

  82    Alarguntza goikoa: (3 tipologia).

  83    Etxetxo: 1936ko uztailaren 27an Etxetxo baserriko ama eta 
3 semeak erahil zituzten tropa faxistek bere etxetik ihesi 
zihoazenean. Gaur egun baserri hau eraitsia dago. Memoria 
historikoa lantzeko taldeak gertakari horien omenez hartu du 
Etxetxo izena. 

  84    Urrullo: 1544koa da lehen aipamen idatzia. Baserri ederra izan 
zen, dolarea, karobia eta harrobia ere izan zituen, eta bertako 
harrobitik eta inguruko beste harrobietatik atera ziren Lezo eta 
inguruetako etxe eta fabrika asko eraikitzeko erabiltzen zen 
kareharri arrosakara. XX. mende hasieran Urrulloren jabetza 
Maria Josefa Samaniego Murua markesaren emaztearena 
zen arren, gaur egun Gipuzkoako Foru Aldundiarena da eta 
nekazaritza ekologikoan diharduten zenbait ustiapen daude 
bertan.

  85    Olatzar: 1568koak dira bere lehen aipamen idatziak. Gaur 
egun hainbat birmoldaketa jasan baditu ere agerian geratzen 
da baserri haundia izandakoa dela. Dolarea ere bazuen. 

  86    Olamarta: 1569koa da lehen aipamen idatzia. Nekazaritzatik 
soilik bizi den baserri bakanetakoa izango da Lezon. Etxez etxe 
esnea partitzen ibilitako azken esneketariak izan dira Mikura, 
Kaxerna eta Bordakoekin batera. Baserriko lanak egiteko ere 
idiak erabiltzen zituzten azken baserria izan da.

  87    Miura: 1805ekoa da lehenengo aipamen idatzia. Zenbait 
birmoldaketa jasan baditu ere bistan daude hareharriz eta 
karearriz eginiko bere horma sendoak.

    Etxe parean bi mugarri ditu, bata  Lezo eta Oiartzunen 
arteko mugarria eta bestea aintzinagokoa, Hondarribia 
eta Oiartzunen jurisdikzioak banatzen zituena, 
izan ere, Lezo (eta baita Pasai Donibane eta Irun 
ere) Hondarribiaren parte zen. 1615 eta 1754ean 
Hondarribiarengandik banatzeko saiakerak hantzu 
gertatu baziren ere, XIX. mendeko lehenengo herenean 
lortu zuen Lezok erabateko burujabetza.

ERREKAK:

  88    Iparragirreko erreka: Iparragirre baserritik barrena 
jaitsi eta Zubitxo errekan isurtzen ditu bere urak. Erreka 
Ijurko auzo azpitik ateratzen den lekuan garai batean 
garbitokia zegoen bere estalpe eta guzti.

  89    Lopeneko erreka: Lopene auzoa eta errepidearen 
bazterretik datorren erreka.

  90    Mikurako erreka: Mikura ondotik pasatzen den erreka.

  91    Olatzarko erreka: Baratze komunitarioen ondotik 
pasatzen den erreka, Pysbe eta Lopene auzoen tartetik.

  92    Konkana: Lopeneko, Mikurako eta Olatzarko errekek 
bat egiten duten lekuari deitzen zaio. Elias Salaberria 
eta Pysbeko auzoak elkartzen diren leku hori da. 
Hemendik aurrera Zubitxo izena hartzen du errekak.

  93    Zubitxo erreka: Zubitxo kalean Iparragirre erreka 
batuko zaio eta herria zeharkatu ondoren Oiartzun 
ibaian isuriko ditu bere urak, Errenteriako hiltegi 
zaharraren parean, Altzaten. .

  94    Kostaburu erreka: Pasai Donibanerekin muga 
egiten du, termika zegoen lurretan itsasoratuz. 
Erroteta baserriaren albotik pasa ondoren, ezkutuan 
itsasoratzen da badian. Aingirek asmatu dute, dena 
den, errekan gora nola joan.

  95    Bakarraiztegi erreka 

  96    Patxillaborda erreka 

  97    Arriaundi erreka

  98    Mendaputzu erreka

  99    Gaintxurizketa erreka

  100   Oiartzun ibaia

INDUSTRIAGUNEAK:

 101   Sagasti industriagunea: 1970 inguruan eraiki zuten 
Lezoko industriaguneetako bat da, Irurtzun eta 
Eguzkialde baserriak eraitsi zituzten horretarako.

 102   Itturrin industriagunea: 1957an eraiki zuten bertan 
lehenengo fabrika, 1974ean eraitsi zuten Itturrin 
baserria.

ARMARRIA:

 103   Lezoko armarria: 3 hagin (Taxus baccata) agertzen 
dira itsasoko uhinen gainean eta zuhaitzen gainean 3 
hosto.

SANTIAGO BIDEA:

 104  Gaur egun Santiago bidea Jaizkibelgo dorreetatik 
igaro,  herrira jaitsi, Zubitxo kalea eta Kale nagusia 
zeharkatu eta Pasai Donibane aldera doa, baina X. 
menderako jada Lezotik pasatzen zen  Konpostelaraino  
zihoan erromes bide bat. Irundik Hondarribira eta 
ondoren Gaintxurizketan barrena Lezo gurutzatzen 
zuten erromesek, kaian batelerek beraien txalupekin 
Herreraraino eramaten zituztelarik. Herrian bertan 
erromesentzako ostatua eta ospitalea ere bazeuden, 
Beheko elizaren ondoan. 

Intentziorik onenarekin egin dugu 
mapa, bereziki haurrei zuzenduta. 
Dagoena dago, baina, zoritxarrez, 

guztia ez. Altxor sekretu batzuk 
ezin izan ditugunez mapan islatu, 

etxeko txikien lana izango da horiek 
deskubritu eta mapa osatzea.

Errota Guraso Taldetik eskerrik beroenak eman 

nahi dizkiegu proiektu honetan bidelagun izan 

ditugunei: Agustina, Lander, Aitor, Pasaia-Lezo 

Lizeoa, Lezoko Udala eta gure buruan zeuden 

ideiak paperean isladatzea lortu duen horri!

HAURRENTZAKO
KOLOREZTATZEKO

LEZOKO
MAPA

Bibliografia, webgrafia

eta lezori buruzko liburuak.


